
PREGO DE CONDICIÓNS TÉCNICAS PARTICULARES PARA A LICITACIÓN DA CONCESIÓN DO SERVIZO DA DIRECCIÓN, XESTIÓN, PRODUCIÓN E REALIZACIÓN DO XXV FESTIVAL INTERNACIONAL DE CINEMA “CINEUROPA 2011”

1.- OBXECTO DO CONCURSO
O presente prego ten como obxecto establecer as prescripción técnicas que rexerán a adxudicación da concesión da DA DIRECCIÓN, XESTIÓN, PRODUCIÓN E REALIZACIÓN DO XXV FESTIVAL INTERNACIONAL DE CINEMA “CINEUROPA 2011”.

As datas de realización de Cineuropa serán pechadas polo Auditorio de Galicia unha vez que se teña seleccionado o proxecto, en todo caso desenvolveranse ao longo do mes de novembro, podendo chegar aos primeiros días de decembro.

2.- CONDICIÓNS ECONÓMICAS E ADMINISTRATIVAS
Vid. Prego de cláusulas administrativas particulares que complementa este prego. 

3.- ADXUDICACIÓN ÚNICA
O presente prego rexerá polo principio de adxudicatario único, que deberá facerse cargo do servizo de forma completa e indivisíbel de todos os servizos comprendidos neste prego, quedando expresamente prohibido calquera outro uso distinto ao previsto no presente prego. De producirse un uso inadecuado será causa de resolución de contrato.

4.- SERVIZOS DO CONTRATISTA

O contratista deberá ter á disposición permanente do contratante os servizos que se establecen neste prego. 

Establécense como servizos, que correrán integramente por conta da empresa adxudicataria, suxeitos ás modificacións que desde a dirección do organismo autónomo local se dispoña,  os que seguen: 

· Selección, produción, coordinación e supervisión de todos os programas e actividades do festival, incluídas as paralelas, en coordinación co gabinete da área de Cultura do Concello de Santiago, segundo o proxecto que sexa aprobado polo órgano de contratación.

· Captación de contidos das actividades paralelas.

· Aluguer dos equipos de técnicos e de proxección necesarios.

· Supervisión, tramitación, control e execución de todos os requerimentos técnicos e administrativos necesarios para o desenvolvemento do programa en grao de excelencia.

· Contratación e coordinación dun responsábel de sala, con capacidade de decisión, en cada unha das salas de proxección durante o festival.

· Contratación do persoal de atención ao público necesario para a realización do festival a excepción daqueles servizos que xa teña contratados o Auditorio coa empresa que presta este servizo para as actividades da Concellaría de Cultura.

· Selección, coordinación e realización do programa anual de ciclos de cine, segundo o que se estableza desde o Auditorio. Esta programación será realizada nun mínimo de tres ciclos monográficos ou programacións específicas con carácter mensual ou trimestral, cún número mínimo de dez proxeccións, pactadas co Auditorio, en todo caso estableceránse en función do proxecto presentado pola empresa adxudicataria.

· Xestión e aluguer dos filmes cos seus correspondentes seguros e taxas, respectando os mínimos recollidos neste prego.

· Elaboración de bases de datos.

· Coordinación de todas as salas.

· Redacción de todos os contidos dos materiais de difusión, que deberán ser aprobados polos responsábeis da área de Cultura.

· Xestión das reservas das sedes onde se realicen as actividades, propias ou alleas.

· Organización de contidos e deseños co estudio gráfico co tempo suficiente para seren editados antes do evento.

· Coordinación do visionado das cintas. 

· Elaboración das traducións e contratación e coordinación dos equipos de tradución.

· Contratación, coordinación e elaboración dos subtítulos das proxeccións. 

· Xestión e coordinación de todos os invitados e premiados participantes no festival, consonte o proxecto seleccionado e aprobado polo entidade contratante.

· Xestión e coordinación das viaxes e aloxamentos de invitados e premiados.

· Definición, deseño e realización das galas de entrega de premios, galas que incluirán como mínimo un presentador/a, unha intervención artística (musical ou escénica) e unha reseña visual sobre a obra do premiado, ademais da intervención do premiado e o Concelleiro/a de Cultura.

· Nomear un responsábel do equipo, que realice as funcións de interlocutor co Auditorio de Galicia en todos os elementos de coordinación do proxecto. 

· Designación de un responsábel dos colaboradores nas presentacións e actividades paralelas.

· Intercambio con festivais, ampliando a rede de contactos, captando contidos e colaboradores, estableceráse un mínimo de colaboración con un festival.

· Redacción dunha memoria pormenorizada que inclúa: descripción da actividade realizada, dossier de prensa, valoración estatística e memoria económica do festival, especificando o balance desagregado de ingresos e gastos. Esta memoria presentarase por duplicado, unha versión en galego e outra en español e en dous soportes, en papel e en dixital. 

CONTIDOS MÍNIMOS DO PROXECTO

O proxecto de Cineuropa está orientado a acoller propostas de cinema de calidade, independentes, comprometidos e fóra daqueles títulos comercias que son accesibeis ao grande público a través da oferta das salas comerciais. 

Tendo en conta a premisa anterior, o proxecto que presenten as  empresas concorrentes deberán incluir, cando menos, os mínimos de programación que se relacionan:

· Un mínimo de 100 títulos

· Un mínimo de dous pases por título

· Un mínimo de 12 títulos contratados no mercado exterior.

· Un mínimo de dúas galas de entrega do Premio Cineuropa.

· Un mínimo de 4 proxeccións escolares en horario matinal.

· Un mínimo de presenza da produción cinematográfica galega.

· Valoraranse especialmente as estreas, nacionais, estatais e internacionais dentro do festival.

· Contará como mínimo cunha sección oficial, premio Cineuropa ao mellor filme europeo.

· Contará como mínimo cunha sección internacional.

· Contará como mínimo con 5 seccións, incluídas as dúas anteriores, e que proporá a empresa concorrente.

· A empresa adxudicataria correrá cos gastos derivados dos dereitos de autor e de proxección, sexa cal for a entidade recadadora.

· A empresa adxudicataria correrá cos gastos do screening film ou calquera outro custe económico daquelas cintas que o tiveren que soportar.

COMUNICACIÓN/ RELACIÓNS PÚBLICAS

· A empresa adxudicataria terá un responsábel de relacións institucionais e patrocinios.

· A empresa adxudiactaria asignará un auxiliar nas relacións institucionais e patrocinios.

· A empresa adxudicataria designará un responsábel dos colaboradores.

· Actualización da páxina web e newsletter.

· Plan de medios.

· Relación cos medios e organización de prensa:

· Roldas de prensa

· Notas de prensa

· Relación cos medios especializados
E todos aqueles servizos que a Concellaría de Cultura determine para o correcto desenvolvemento de todas as actividades, a súa promoción e difusión.

A empresa adxudicataria nomeará un/unha coordenador/a que servirá de interlocutor co Auditorio de Galicia, para a toma de todas as decisións vinculantes ou non para o bo desenvolvemento das actividades.

O contratista deberá consultar calquera decisión cos responsabeis da área de Cultura do Concello de Santiago de Compostela. Será o Concelleiro/a de Cultura ou persoa en quen delegue os que teñan esta competencia, así como a aprobación ou modificación do proxecto que se leve a cabo.

A prestación de servizos poderá executarse e extenderse en día laboral ou festivo, e a calquera hora do día en función da programación de calquera dos espazos. 

A empresa adxudicataria asumirá a cobertura dos servizos que correspondan en caso de absentismo laboral dos seus empregados ou durante o desfrute de días libres  ou das vacacións que legalmente lles correspondan.

Ademais dos lugares habituais nos que realiza a Concellaría de Cultura as súas actividades: Teatro Principal, Auditorio de Galicia, Zona “C”, prazas, rúas e xardíns da cidade e calquera outro lugar, de titularidade propia ou allea, O lugar de realización da prestación do servizo será aquel que determine en cada momento a Concellaría de Cultura.

A encomenda de traballos será realizada desde o Auditorio de Galicia, por ter este Organismo Autónomo Local encomendada a xestión da Concellaría de Cultura, desde o Teatro Principal ou desde a propia Concellaría de Cultura. 

O idioma vehicular para a prestación do servizo  será en todo caso, e por defecto, o galego dacordo co Regulamento de uso do galego na Administración Municipal de Santiago de Compostela (BOP, 19 de abril de 1989).

Será requisito indispensábel que a empresa adxudicataria realice a prestación do servizo con medios propios.

